
				এই পাতাটির মুদ্রণ সংশোধন করা প্রয়োজন। 
Ꮌ© Ꮼ কোরাণ শরিফ ।
কার সত্য, পরে তাহাদের প্রতি আমি যাহা অঙ্গীকার করি তাহার কোনটি যদি তোমাকে আমি প্রদর্শন করি, বা তোমার প্রাণ হরণ করি, পরে আমার দিকেই তাহার ফিরিয়া আসিবে। ৭৭ । এবং সত্য সত্যই আমি তোমার পূৰ্ব্বে প্রেরিত পুরুষগণকে প্রেরণ করিয়াছি, তাহাদের মধ্যে কেহ আছে যে আমি তোমার নিকটে তাহার বর্ণন করিয়াছি এবং তাহাদের মধ্যে কেহ আছে যে তোমার নিকটে বর্ণন করি নাই, ঈশ্বরের আদেশানুসারে ব্যতীত কোন নিদর্শন আনয়ন করিতে কোন প্রেরিতপুরুষের (সাধ্য ) ছিল না, অনন্তর যখন ঈশ্বরের আদেশ সমাগত হইল তখন সত্যভাবে বিচার নিম্পত্তি করা গেল, তথায় অসত্যভাষিগণ ক্ষতিগ্রস্ত হইল * । ৭৮। (র, ৮)
সেই ঈশ্বর যিনি তোমাদের জন্য গ্রাম্যপশু স্বজন করিয়াছেন যে তোমরা তাহার কোনটীর উপর আরোহণ করিবে ও তাহার কোনটীকে ভক্ষণ করিবে । ৭৯ । এবং তন্মধ্যে তোমাদের লাভ সকল আছে, তাহার ( কাহার ) উপরে আরোহণ
করিয়া তোমাদের অন্তরে যে অভিলাষ আছে তাহাতে উপস্থিত হইবে,ও তাহার উপরে ও নৌকাসকলের উপরে তোমরা সমরোপিত হইয়া থাক। ৮০ । এবং তিনি তোমাদিগকে স্বীয় নিদর্শনাবলী প্রদর্শন করিতেছেন, অনন্তর ঈশ্বরের নিদর্শন সকলের কোনটীকে


	ঈশ্বর বলিতেছেন যে কতগুলি পেগাস্বর যথা ইয়ুস প্রভৃতির নাম তোমার নিকটে বলিয়াছি, তদ্ব্যতীত অনেকে আছে যে তুমি তাহাদের নাম ও বৃত্তাস্ত অবগত নও। অনেকে বলেন সমুদায় প্রেরিত পুরুষ আট সহস্র ছিলেন, তন্মধ্যে চারি সহস্র বনি এস্রায়িল ও চারি সহস্র অপর জাতীয়। প্রসিদ্ধ যে সৰ্ব্বশুদ্ধ একশত চতুৰ্বিংশতি সহস্র বা তত্তোধিক প্রেরিত পুরুষ ছিলেন। (ত, হে, )

				 এই পাতা শেষ সম্পাদিত হয়েছে ১৭:২৪টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

